
CYNGOR CYMUNED LLANNOR
Cofnodion cyfarfod a gynhaliwyd Nos Fawrth 6ed o Fai 2025 am 6.30 o’r gloch yn Ganolfan Y Ffor.

Cyfarfod Blynyddol
1. Cadarnhau Cadeirydd am 2025/26 a 2026/27
2. Ethol Is-gadeirydd 2025/26 a 2026/27
3. Derbyn Cyfrifon 2024/25 (copi yn amgaeedig)
4. Adolygu Rheolau Sefydlog (copi wedi ei anfon drwy e-bost)
5. Rheolau Ariannol (copi wedi ei anfon drwy e-bost)
6. Lwfansau i Aelodau am 2025/26
7. Derbyn Adroddiad Blynyddol 2024/25 (copi wedi ei anfon drwy e-bost)
8. Derbyn Adroddiad Bioamrywiaeth 2024/25 (copi wedi ei anfon drwy e-bost)
9. Derbyn Cynllun Hyfforddiant 2025/26 (copi wedi ei anfon drwy e-bost)

Penderfyniad: Eitemau 1 & 2 – Enwebwyd Ceri Hughes, Abererch fel Cadeirydd a Shon Evans, Efailnewydd 
fel Is-Gadeirydd am gyfnod o ddwy flynedd.  Eitem 3 – Derbyn y cyfrifon a chytuno i Gyngor Gwynedd eu 
harchwilio eto eleni.  Eitemau 4 & 5 – Derbyn y wybodaeth.  Eitem 6 – Cytunwyd yn unfrydol i wrthod y taliad
eto am 2025/26.  Eitemau 7 & 8 – Derbyn y wybodaeth.  Eitem 9 – Derbyn y wybodaeth a chytuno i anfon 
bwletin hyfforddiant Un Llais Cymru ymlaen at aelodau newydd.  Diolchwyd i’r Clerc am ddarparu’r 
wybodaeth ar gyfer y cyfarfod.  Diolchwyd i Kit Ellis am ymgymryd ar rôl Cadeirydd am gyfnod estynedig o 
dair blynedd.  

01/05/25 Presennol: Yn y Gadair Kit Ellis (ar gyfer y cyfarfod blynyddol) a Ceri Hughes (cyfarfod arferol), 
Gwyn Jones, Owain H Jones, Sioned Huws, Thomas Owen Williams, Shon Evans, Silyn Roberts, Richard M 
Williams, Stanley Roberts, Steffan Jones, Richard Parry Hughes, Y Cynghorydd Sirol Anwen Davies, Y 
Cynghorydd Sirol Richard Glyn Roberts.

02/05/25 Ymddiheuriadau: Dafydd Ll Lloyd.

03/05/25 Datgan diddordeb: Dim

04/05/25 Cofnodion Cyfarfod a gynhaliwyd ar y 9fed o Ebrill 2025.
Cyflwynwyd, cadarnhawyd ac arwyddwyd cofnodion cyfarfod y Cyngor a gynhaliwyd ar y dyddiad uchod, 
cynigwyd yn gywir gan Kit Ellis ac eiliwyd gan Steffan Jones.

05/05/25 Materion yn codi o’r cofnodion trwy ohebiaeth
a) E-bost Gwasanaeth Traffig – Gofod parcio siop Efailnewydd.
b) E-bost Dafydd Gibbard, PW Cyngor Gwynedd – Ymateb Polisi Gosod Lleol (copi wedi ei anfon ar 

e-bost).
c) E-bost Gordon Whitehead – Cae Chwarae Efailnewydd (copi wedi ei anfon ar e-bost)
ch) E-bost G L Jones – Gwaith gosod gorchudd llawr newydd yng nghae chwarae Efailnewydd.
d)  Prisiau gosod giât newydd yng nghae chwarae Efailnewydd.
dd) Llythyr Sian Gwenllian AS – Sefydlu Ysgol Ddeintyddiaeth ym Mangor.
e)   E-bost Clwb Ffermwyr Ifanc Godre’r Eifl – Gair o ddiolch am y cyfraniad ariannol.

Penderfyniad: Eitem a – Adroddodd y Clerc ei fod wedi derbyn neges yn nol gan Andrew Gregson o’r 
Gwasanaeth Traffig yn nodi na fyddai gosod rhwystr rhag i geir barcio yn agos at y wal yn opsiwn.  Yr unig 
opsiwn bellach yw i gael gwared o’r gofod aros ger yr hen siop ac ychwanegu cyfyngiadau parcio.  Cytunwyd i 
ofyn i’r swyddog am gyfarfod safle er mwyn cael trafod opsiynau llawn.  Eitem b – Derbyn y wybodaeth.  
Eitem c – Cytunwyd i anfon ymholiad at Ymddiriedolaeth Archeoleg Gwynedd am fwy o wybodaeth.  Eitem ch
– Cytunwyd i ofyn i G L Jones am bris i gael gosod sleid newydd ar y safle.  Yn y cyfamser cytunwyd i 

1  Clerc: Haydn Jones, Bryn y Felin, Penrallt, Pwllheli, LL53 5UE.  ffôn: 01758-614291

gysylltu gyda Playsafety i weld os oes modd dod a dyddiad archwilio’r offer chwarae eleni ymlaen.  Eitem d – 
Cytunwyd i dderbyn pris J H Williams o £514.00 & TAW i osod giât o’r newydd.  Eitem dd – Cefnogi.  Eitem 
e – Derbyn y wybodaeth.

06/05/25 Ceisiadau Cynllunio
a) C25/0202/40/LL: Tir ger Y Ffor, LL53 6UT – Cais newid defnydd ar gyfer gosod 12 caban gwyliau.
b) C25/0249/40/DT: Fferm Clogwyn, Plasgwyn, Pwllheli – Estyniad ochr un llawr ynghyd ag addasiadau i’r 
prif dy gan gynnwys codi’r to canol i gyd-fynd a’r ddau estyniad presennol, ardaloedd newydd o gladin a 
newidiadau i’r ffenestri presennol.
c) C25/0296/40/DT: Awelfryn, 8 Cae’r Gromlech, Y Ffor – Gosod pwmp gwres ffynhonnell aer.

Penderfyniad: Eitem a – Gwrthod, newid defnydd o dir amaethyddol mewn ardal cefn gwlad agored, dim 
tystiolaeth o arall gyfeirio gyda neb yn byw ar y safle yn barhaol.  Pryder am faterion traffig i yrwyr a 
cherddwyr ar ffordd is-safonol.  Pryder am gerddwyr yn cerdded adref ar ffordd gul heb oleuadau yn hwyr y 
nos o dy tafarn cyfagos.  Gor-ddatblygu mewn ardal ble mae nifer o lety gwyliau yn yr ardal yn methu cyrraedd
y trothwy gosod ac yn gorfod talu premiwm treth y Cyngor.  Eitem b & c – Cefnogi.

07/05/25 Ceisiadau cynllunio wedi eu penderfynu arnynt gan Gyngor Gwynedd
a) C25/0105/40/YA: Plas Newydd, Y Ffor – Codi adeilad amaethyddol ar gyfer cadw porthiant anifeiliaid – 
Caniatáu gydag amodau.
b) C24/1025/40/LL: Llannerch Isaf, Llannor – Codi estyniad i adeilad amaethyddol ar gyfer cadw da byw 
ynghyd a tanc / storfa slyri oddi tano.

Penderfyniad: Derbyn y wybodaeth.

08/05/25 Rhaglen waith Cyngor Gwynedd
a) Ffordd Dosbarth 3 (Rhosfawr i Llwyndyrys) Arwisgo.
b) Ffordd Dosbarth 4 (Lon Stigallt, Pwllheli) Arwisgo.
c) Ardal Abererch – Tim Tacluso Ardal Ni (19-23 Mai)
Penderfyniad: Derbyn y wybodaeth.

09/05/25 Materion ariannol 
1. Cyfanswm Taliadau am fis Mai 2025 £500.00
2. Costau Bancio hyd at 14.03.25 £7.40
3. Cyfrif Cyfredol Balans 15.04.25 £9,695.36
4. Llai Sieciau 2024/25 heb eu cyflwyno £4,169.60
5. Llai Sieciau 2025/26 heb eu cyflwyno £624.80
6. Arian wrth law yn y Cyfrif Cyfredol ar ôl taliadau £4,900.96
7. Balans yn y cyfrif cadw 03.04.25 £16,717.64
Penderfyniad: Eitem 1 – Talu.  Eitemau 2 i 7 – Derbyn y wybodaeth.

10/05/25 Cyngor Gwynedd.
a) Digwyddiad “Tai a'r Daith” 7 Mai, o 3 tan 6.30 o’r gloch y prynhawn, Y Ganolfan, Porthmadog 
(gwybodaeth wedi ei anfon drwy e-bost).
Penderfyniad: Derbyn y wybodaeth.

11/05/25 Un Llais Cymru
Pwyllgor Ardal Arfon / Dwyfor – 7.00 y.h. dydd Mawrth, 13 Mai, Adeilad yr Institiwt, Caernarfon.
Penderfyniad: Derbyn y wybodaeth.

